  Бо қарори Ҳукумати Ҷумҳурии Тоҷикистон

аз 3 декабри соли 2012, №695  тасдиқ шудааст

                              Низомномаи ташхиси тиббии ҳарбӣ. 
                           Дастури пизишки асабшинос (невропатолог). 
                         1. Муқаррароти умумӣ
     1. Ташхиси  тиббии  ҳарбӣ  дар  давраи осоишта ва замони ҷанг дар Қувваҳои Мусаллаҳи  Ҷумҳурии  Тоҷикистон,  қўшунҳои  Кумитаи  ҳолатҳои фавқулодда  ва  мудофиаи граждании назди Ҳукумати Ҷумҳурии Тоҷикистон, Кумитаи давлатии амнияти миллии Ҷумҳурии Тоҷикистон,  Гвардияи  миллии Ҷумҳурии  Тоҷикистон,  Полки  посбоникунандаи  Раёсати  корҳои ислоҳии Вазорати адлияи Ҷумҳурии Тоҷикистон,  Агентии таъмини  амволи  махсуси назди Ҳукумати Ҷумҳурии Тоҷикистон,  Агентии назорати давлатии молиявӣ ва мубориза бо коррупсияи Ҷумҳурии Тоҷикистон, Агентии назорати маводи нашъаовари  назди  Президенти  Ҷумҳурии  Тоҷикистон,  Хадамоти гумруки назди Ҳукумати Ҷумҳурии  Тоҷикистон,  Кумитаи  андози  назди  Ҳукумати Ҷумҳурии  Тоҷикистон ва дигар қўшуну сохторҳои ҳарбӣ (минбаъд-мақомот) дар сохторҳои махсуси замони  ҷанг  ташкилшаванда  бо  мақсади  муайян намудани  гурўҳи  муносиб  будани  шаҳрвандони  Ҷумҳурии Тоҷикистон аз ҷиҳати вазъи саломатӣ барои хизмати  ҳарбӣ,  инчунин  муайян  намудани вобастагии  сабабии  ба  маъюбиҳо  (ҷароҳат,  осеб  ва  зарбхўриҳо)  ё бемориҳо (минбаъд  вобастагии  сабабии  маъюбиҳо  ва  бемориҳо  номида мешаванд)  гирифтор  шудани  шаҳрвандон  ҳангоми  адои  хизмати ҳарбӣ, ҷамъомадҳои (махсуси) ҳарбӣ гузаронида мешавад.

     5. Зери   мафҳуми   муоинаи  тиббӣ,  омўзиш  ва  баҳодиҳии  вазъи саломатии руҳӣ,  ҷисмонӣ ва  инкишофи  шаҳрвандон  ҳангоми  муоина  бо мақсади  муайян  намудани  гурўҳи муносиб будани онҳо ба хизмати ҳарбӣ (хизмат дар мақомот),  омўзиш аз  рўи  ихтисосҳои  ҳарбии  бақайдгирии алоҳида  ва  ҳалли  масоили  дигаре,  ки дар Низомномаи мазкур пешбинӣ шудаанд, бо пешниҳоди хулосаи хаттӣ фаҳмида мешавад.

     Муоинаи тиббии   хизматчиёни  ҳарбӣ,  шахсони  ҳайати  қаторӣ  ва роҳбарикунандаи мақомот,  шаҳрвандони ҷамъомадҳои ҳарбиро  адокунанда, ки дар давраи хизмати ҳарбӣ (хизмат дар мақомот),  маъюбӣ гирифтаанд ё бемор шудаанд,  барои муайян намудани муносиб будани онҳо  ба  хизмати ҳарбӣ (хизмат дар мақомот), ҳангоми хулосаи муайяншудаи тиббию ташхисӣ гузаронида мешавад.

     Зери мафҳуми  хулосаи  муайяншудаи  ташхиси  тиббии  ҳарбӣ  чунин ҳолати саломатӣ фаҳмида мешавад,  ки натиҷаҳои таҳқиқ  ва  табобат  ба комиссияҳои  тиббии  ҳарбӣ  ва  комиссияҳои  тиббии  ҳавонавардӣ  асос медиҳанд,  хулосаи гурўҳи муносиб буданро ба хизмати ҳарбӣ (хизмат дар мақомот)  барорад  ва  табобати минбаъда гурўҳи муносиб буданро тағйир намедиҳад.

     Муоинаи тиббии  ғоибона (аз рўи ҳуҷҷатҳо) манъ аст,  агар тартиби дигаре дар Низомномаи мазкур пешбинӣ нашуда бошад.      

     10. Барои   гузаронидани  муоинаи  тиббии  шаҳрвандони  ба  қайди ибтидоии ҳарбӣ гирифташаванда,  шаҳрвандони ба  хизмати  (ҷамъомадҳои) ҳарбӣ  даъватшаванда,  шаҳрвандони  дар  хизмати  ҳарбӣ  набуда  ва бо тартиби ихтиёрӣ ба хизмати ҳарбӣ (хизмат  дар  мақомот)  дохилшаванда, шаҳрвандони   ба   муассисаҳои  таҳсилоти  ҳарбии  Қувваҳои  Мусаллаҳи Ҷумҳурии Тоҷикистон,  (литсеи ҳарбӣ)  муассисаҳои  таҳсилотии  мақомот дохилшаванда,  шаҳрвандони  дар  эҳтиёти  Қувваҳои  Мусаллаҳи Ҷумҳурии Тоҷикистон  қарордошта  бо  қарори  раиси  Вилояти  Мухтори  Кўҳистони Бадахшон,  вилоятҳо,  шаҳри  Душанбе  ва  шаҳру  ноҳияҳо  бо пешниҳоди комиссари ҳарбии дахлдор,  табибони мутахассис,  ҳайати тиббии  миёнаи муассисаҳои тандурустӣ ҷалб карда мешаванд.

     11. Вазорати мудофиаи Ҷумҳурии Тоҷикистон,  вазорату идораҳое, ки дар  онҳо тибқи қонунгузории Ҷумҳурии Тоҷикистон хизмати ҳарбӣ пешбинӣ шудааст,  якҷоя  бо  Вазорати  тандурустии  Ҷумҳурии  Тоҷикистон   дар коркарди талабот ба вазъи саломатии шаҳрвандоне,  ки ба қайди ибтидоии ҳарбӣ гирифта мешаванд, шаҳрвандоне, ки ба хизмати (ҷамъомадҳои) ҳарбӣ даъват мешаванд,  шаҳрвандоне,  ки бо тартиби ихтиёрӣ ба хизмати ҳарбӣ дохил мешаванд,  шаҳрвандоне,  ки ба муассисаҳои  таҳсилоти  ҳарбӣ  ва муассисаҳои таҳсилотии мақомот дохил мешаванд, иштирок менамоянд.

     Зери мафҳуми   талабот    ба    вазъи    саломатии    шаҳрвандон, нишондиҳандаҳои тиббие фаҳмида мешавад,  ки вазъи саломатӣ ва инкишофи ҷисмонии онҳоро инъикос намуда,  дар асоси он  гурўҳи  муносиб  будани онҳоро ба хизмати ҳарбӣ муайян менамояд.

     Муассисаҳои тиббӣ новобаста аз шакли ташкилию ҳуқуқӣ  ўҳдадоранд, дар  мўҳлати  ду ҳафта оид ба дархости комиссариатҳои ҳарбӣ,  вазорату идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст, комиссияҳои  тиббии  ҳарбӣ  ва  комиссияҳои  тиббии ҳавонавардӣ воҳиди корӣ,  нусхаи варақаи дармонгоҳӣ,  таърихи беморӣ ва  дигар  ҳуҷҷатҳои тиббиеро,  ки вазъи воқеии саломатии шаҳрвандро ҳангоми қайди ибтидоии ҳарбӣ,  даъват ба хизмати  ҳарбӣ,  бо  тартиби  ихтиёрӣ  дохилшавӣ  ба хизмати ҳарбӣ, дохилшавӣ ба муассисаҳои таҳсилоти ҳарбӣ ва муассисаҳои таҳсилотии мақомот инъикос менамоянд, пешниҳод мекунанд.

     Пас аз анҷом ёфтани муоинаи тиббӣ комиссариатҳои ҳарбӣ,  вазорату идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст, комиссияҳои  тиббии  ҳарбӣ  ва  комиссияҳои тиббии ҳавонавардии воҳидӣ ҳуҷҷатҳои тиббиро дар мўҳлати ду ҳафта ба муассисаҳои  тиббии  дахлдор бармегардонанд.

           2. Муоинаи тиббии шаҳрвандон ҳангоми бақайдгирии ибтидоии ҳарбӣ ва даъват ба хизмати ҳарбӣ
     12. Ташкили  муоинаи  тиббии   шаҳрвандон   ҳангоми   бақайдгирии ибтидоии  ҳарбӣ  ба зиммаи комиссияи шаҳру ноҳияҳои бақайдгирии ҳарбии шаҳрвандон ва ҳангоми даъват ба хизмати  ҳарбӣ  ба  комиссияи  даъвати шаҳру ноҳияҳо гузошта мешавад.

     Ташкили муоинаи тиббии шаҳрвандони  дорои  рутбаи  ҳарбии  афсари эҳтиётӣ,  ҳангоми даъват ба хизмати ҳарбӣ ба зиммаи комиссарони ҳарбии Вилояти Мухтори Кўҳистони Бадахшон,  вилоятҳо,  шаҳри  Душанбе,  шаҳру ноҳияҳо  ва комиссияҳои тиббии ҳарбӣ ва комиссияҳои тиббии ҳавонавардӣ гузошта мешавад.

     13. Пеш аз муоинаи тиббии шаҳрвандон ҳангоми бақайдгирии ибтидоии ҳарбӣ нисбат ба онҳо ҳар сол азназаргузаронӣ, таҳқиқ, муоинаи тиббӣ ва ҳамчунин  чорабиниҳои табобатию солимгардонӣ ва эмкуниҳои профилактикӣ гузаронида мешаванд.

     Ташкил ва  гузаронидани  чорабиниҳои  номбурда  аз  ҳисоби буҷети мақомоти  маҳаллии  ҳокимияти  давлатии  Вилояти   Мухтори   Кўҳистони Бадахшон,  вилоятҳо, шаҳри Душанбе ва шаҳру ноҳияҳо маблағгузори карда мешавад.

     Тартиб ва  гузаронидани  муоина  ва таҳқиқоти тиббӣ,  чорабиниҳои табобатию  солимгардонӣ  ва  эмкуниҳои  профилактикӣ,  бақайдгирӣ   ва ҳисоботдиҳӣ,  назорати  иҷрои  ин  чорабиниҳоро  Вазорати  тандурустии Ҷумҳурии  Тоҷикистон  дар  якҷоягӣ  бо  Вазорати   мудофиаи   Ҷумҳурии Тоҷикистон муайян менамоянд.

     14. Бо роҳхати комиссариатҳои ҳарбӣ шаҳрвандон то муоинаи  тиббӣ, таҳқиқоти  ташхисиро  бо  тартиб ва дар ҳаҷми муқаррарнамудаи Вазорати тандурустӣ бо Вазорати мудофиа мегузаранд.

     15. Муоинаи  тиббии шаҳрвандон ҳангоми бақайдгирии ибтидоии ҳарбӣ ва даъват ба хизмати ҳарбӣ  аз  тарафи  табибони  мутахассис:  ҷарроҳ, табиби бемориҳои дарунӣ, табиби бемориҳои асаб, табиби бемориҳои руҳӣ, табиби бемориҳои чашм,  табиби бемориҳои гўшу гулўю бинӣ,  стоматолог, табиби  пўсту  зўҳравӣ  ва  дар  ҳолатҳои  зарурӣ  аз  тарафи табибони ихтисосҳои дигар гузаронида мешавад.

     Ҳайати шахсии табибони мутахассис ва ҳайати миёнаи тиббӣ,  ҳатман пас аз  мувофиқа  бо  роҳбарони  муассисаҳои  табобатию  профилактикии Вазорати  тандурустии  Ҷумҳурии Тоҷикистон,  бо пешниҳоди комиссариати ҳарбӣ аз ҷониби раисони Вилояти Мухтори Кўҳистони Бадахшон,  вилоятҳо, шаҳри Душанбе ва шаҳру ноҳияҳо тасдиқ карда мешавад.

     16. Табибони  мутахассис  мувофиқи   натиҷаҳои   муоинаи   тиббии шаҳрвандон  ҳангоми  қайди  ибтидоии  ҳарбӣ  ё даъват ба хизмати ҳарбӣ хулосаи муносиб будани онҳоро ба хизмати ҳарбӣ бо гурўҳҳои зерин ифода мекунанд:

     "М" - барои хизмати ҳарбӣ муносиб;

     "ММҶ" - барои хизмати ҳарбӣ муносиб бо маҳдудиятҳои ҷузъӣ;

     "ММ" - муносиби маҳдуд ба хизмати  ҳарбӣ  (номуносиб  ба  хизмати ҳарбӣ дар давраи осоишта, муносиб ба хизмати ҳарбӣ дар замони ҷанг);

     "МНМ" - муваққатан номуносиб ба хизмати ҳарбӣ;

     "НМ" - номуносиб ба хизмати ҳарбӣ (бо баровардан аз қайди ҳарбӣ).

     Барои шаҳрвандоне,  ки ба хизмати  ҳарбӣ  муносиб  ё  муносиб  бо маҳдудиятҳои   ҷузъӣ   дониста  шудаанд,  мутобиқи  Рўйхати  бемориҳо, бемориҳои сироятӣ  ва  паразитӣ  оид  ба  вазъи  саломатии  шаҳрвандон нишондиҳандаи таъинотӣ барои адои хизмати ҳарбӣ тибқи замимаи 1 муайян карда мешавад.

     17. Шаҳрванд  дар  асоси қарори комиссияи қайди ҳарбӣ,  комиссияи даъват  ё  комиссари  ҳарбӣ  ба  муассисаҳои  табобатию  профилактикии Вазорати   тандурустии   Ҷумҳурии   Тоҷикистон  барои  таҳқиқи  тиббии дармонгоҳӣ ё  статсионарӣ,  ҷиҳати  аниқ  намудани  ташхиси  беморӣ  ё табобат фиристода мешавад. Пас аз анҷом ёфтани таҳқиқи тиббии шаҳрванд санади муоинаи вазъи саломатӣ тартиб дода мешавад.

     Дар давраи    даъват    санади    муоинаи   вазъи   саломатӣ   ба даъватшавандагон ҳамарўза пас  аз  анҷом  ёфтани  муоинаи  тиббӣ  дода мешавад.  Тартиби  фиристодан  ба  таҳқиқ  (табобат)  ва шакли санадро Вазорати  мудофиаи  дар  мувофиқа  бо  Вазорати  тандурустии  Ҷумҳурии Тоҷикистон тасдиқ менамояд.

     18. Ҳангоми бақайдгирии ибтидоии  ҳарбии  шаҳрванд  ё  даъват  ба хизмати ҳарбӣ,  хулоса оид ба муваққатан номуносиб будани ў ба хизмати ҳарбӣ ба муҳлати то як сол бароварда мешавад.

     Дар сурати  имконияти хотима ёфтани таҳқиқоти (табобати) шаҳрванд то анҷоми кори комиссияи қайди  ибтидоии  ҳарбӣ  ё  комиссияи  даъват, хулоса  оид  ба  муваққатан номуносиб будан ба хизмати ҳарбӣ бароварда намешавад.  Дар ин ҳолат табиб - мутахассис оид ба таҳқиқот  (табобат) эҳтиёҷ  доштани  шаҳрванд хулоса бароварда,  муҳлати ҳозиршавиро барои муоинаи тиббии такрорӣ нишон медиҳад.

     19. Роҳбарони  муассисаҳои  тандурустӣ  ва  комиссариатҳои  ҳарбӣ таҳқиқоти  тиббӣ  ва  табобати  саривақтии  шаҳрвандонро   аз   ҳисоби

маблағҳои буҷетҳои мақомоти маҳаллии ҳокимияти давлатӣ Вилояти Мухтори Кўҳистони Бадахшон,  вилоятҳо,  шаҳри Душанбе ва шаҳру ноҳияҳо  таъмин менамоянд.

     20. Комиссияи  даъват  муоинаи  тиббии  шаҳрвандони  дар   эҳтиёт

набуда, вале ба хизмати ҳарбӣ даъватшударо пеш аз фиристодан ба мавқеи

гузаштани хизмати ҳарбӣ,  муоинаи тиббии cанҷишии шаҳрвандони  мўҳлати

даъваташон  ба хизмати ҳарбӣ бо вазъи саломатӣ ба таъхир андохташуда ё

аз даъват ба хизмати ҳарбӣ бо  вазъи  саломатӣ  озодшуда  ва  ҳамчунин

шаҳрвандони бо хулосаи муоинаи тиббӣ оид ба гурўҳи муносиб будани онҳо

ба хизмати ҳарбӣ норозиро ташкил менамояд.

     Бо қарори  комиссияи  даъват  муоинаи тиббии санҷишии шаҳрвандони

мўҳлати даъваташон барои хизмати ҳарбӣ бо  сабаби  вазъи  саломатӣ  ба

таъхир  андохташуда  ё  аз  даъват  ба  хизмати  ҳарбӣ бо сабаби вазъи

саломатӣ озодшударо ба таври ҳозир шудан тавассути омўзиши парвандаҳои

шахсӣ   ва   ҳуҷҷатҳои  тиббии  ба  комиссияи  даъват  пешниҳодшаванда

гузаронидан мумкин аст.  Дар мавриди  зарурӣ  муоинаи  тиббии  санҷиши

шаҳрвандони номбурда ғоибона гузаронида мешавад.

     Муоинаи тиббӣ  ва  муоинаи  тиббии  назоратиро  табибон  -  аъзои

комиссияи даъват:  ҷарроҳ,  табиби бемориҳои дарунӣ,  табиби бемориҳои

асаб,  табиби бемориҳои руҳӣ,  табиби бемориҳои чашм, табиби бемориҳои

гўшу  гулўю  бинӣ,  стоматолог,  табиби бемориҳои пўсту зуҳравӣ ва дар

ҳолатҳои зарурӣ, табибони ихтисосҳои дигар мегузаронанд.

     Агар дар  вазъи  саломатии  шаҳрванд,  ҳангоми  муоинаи  тиббӣ  ё

муоинаи тиббии назоратӣ пеш аз фиристодан ба мавқеи гузаштани  хизмати

ҳарбӣ иллате ошкор шавад,  ки категорияи муносиб будани ўро ба хизмати

ҳарбӣ тағйир диҳад,  комиссияи даъвати болоӣ қарори комиссияи  поёниро

тибқи  тартиби муқарраргардида бекор намуда,  дар ин хусус ба шаҳрванд

ва комиссияи даъвати дахлдор хабар медиҳад.

     Тартиби ташкил  ва гузаронидани муоинаи тиббии санҷиширо Вазорати

мудофиаи Ҷумҳурии Тоҷикистон  дар  мувофиқа  бо  Вазорати  тандурустии

Ҷумҳурии Тоҷикистон муайян менамояд.

     42. Талабот оид ба вазъи саломатии шаҳрвандон ҳангоми бақайдгирии

ибтидоии   ҳарбӣ,   шаҳрвандон   ҳангоми   даъват   ба  хизмати  ҳарбӣ
(ҷамъомадҳои   ҳарбӣ),   шаҳрвандони   ихтиёран   ба   хизмати   ҳарбӣ
дохилшаванда,  шаҳрвандони ба муассисаҳои таҳсилоти ҳарбӣ дохилшаванда

ва хизматчиёни ҳарбию шаҳрвандоне,  ки дар захираи  Қувваҳои  Мусаллаҳ
мебошанд, замима карда мешавад (Замимаи 2).

                       Бемориҳои  системаи асаб

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  21   | Эпилепсия (саръ):               |        |        |        |

|       +---------------------------------+--------+--------+--------+

|       | а) ҳангоми мавҷудияти хуруҷҳои  |   НМ   |   НМ   |   НМ   |

|       | муттасили эпилептикӣ ё ихтилол- |        |        |        |

|       | ҳои аёни руҳӣ                   |        |        |        |

|       +---------------------------------+--------+--------+--------+

|       | б) ҳангоми хуруҷҳои ягона ё     |   ММ   |   ММ   |   ММ,  |

|       | аҳёни эпилептикӣ (бо рагкашӣ ё  |        |        | ММҶ-инф|

|       | бе он) бе ихтилолҳои рўҳии берун|        |        |        |

|       | аз хурўҷ                        |        |        |        |

+-------+---------------------------------+--------+--------+--------+

     Ин модда эпилепсияро чун бемории музмини мағзи  сар  бо  хуруҷҳои

паҳнгашта  ё  маҳдуд,  ҳамарзишҳои  (эквивалентҳои)  рўҳӣ  ё тағйироти

хусусии шахсият пешбинӣ мекунад.

     Саръи (эпилепсияи) аломатӣ ба ин модда дахл надорад. Дар ин ҳолат

муоина  бо  дарназардошти бемории ба аломоти рагкашӣ оварда гузаронида

мешавад.

     Мавҷудияти хуруҷи  эпилепсия  бояд  зимни  мушоҳидаи тиббӣ тасдиқ
шавад,  ҳамчунин гувоҳии асосноки шоҳидон нисбати ҳолати хислати хуруҷ
ва  пас  аз  хуруҷро  низ ба инобат гирифтан мумкин аст.  Дар ҳолатҳои

шубҳаовар маълумотҳоро аз маҳалли истиқомат,  таҳсил,  кор ва  хизмати

ҳарбӣ талаб бояд кард.

     Ҳангоми хуруҷҳои  муттасил (3 маротиба ва зиёда аз он дар як сол)

ё эквивалентҳои руҳии рагкашӣ  ва  инчунин  ихтилолҳои  инкишофёбандаи

руҳӣ муоина мутобиқи банди "а" гузаронида мешавад.

     Ҳангоми хуруҷҳои алоҳидаи аҳён (аз 3 маротиба кам дар як сол), аз

ҷумла  хуруҷҳои  берагкашию  бе эквивалент ва дигар тағйироти руҳии ба

саръ хос, муоина мутобиқи банди "б" гузаронида мешавад.

     Дар ҳолатҳои  бо ҳуҷҷатҳои муассисаи тиббӣ тасдиқ шудани хуруҷхои

саръӣ дар гузашта,  вале рўй надодани хуруҷҳо  муддати  5  соли  охир,

ҳангоме  ки  таҳқиқоти  статсионарӣ (дар электроэнцефалограмма ҳангоми

оромӣ ё сарбории функсионалӣ мавҷҳои гуногунамплитудаи тез ва  оҳистаи

бо  хуруҷқайдшаванда,  маҷмўи  мавҷи тезу оҳиста ва диг.,  ассиметрияи

байнинимкурагӣ) тағйироти патологиро нишон  медиҳад,  муоина  мутобиқи

банди "б" гузаронида мешавад.

     Ҳангоми хуруҷҳои гуногунхислати  яккарата  (вокунишҳои  эпилепсӣ)

дар  гузашта  ё  хуруҷҳои  возеҳ ифоданаёфта ва хурди аҳён рўйдиҳанда,

шиддати берагкашӣ ё ихтилолҳои махсуси димоғ дараҷаи муносиб будан  ба

хизмати ҳарбӣ пас аз таҳқиқи статсионарӣ муайян карда мешавад. Шахсони

хуруҷҳои саръидошта (эпилепсия),  ба идораи воситаҳои нақлиёт, кор дар

баландӣ, назди механизмҳои ҳаракаткунанда, об ва оташ номуносибанд.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  22   | Бемориҳои илтиҳобӣ, миелиннест- |        |        |        |

|       | кунандаи системаи марказии асаб |        |        |        |

|       | ва оқибатҳои онҳо:              |        |        |        |

|       +---------------------------------+--------+--------+--------+

|       | а) бо вайроншавии куллии        |   НМ   |   НМ   |   НМ   |

|       | функсияҳо ё раванди зуд инки-   |        |        |        |

|       | шофёбанда                       |        |        |        |

|       +---------------------------------+--------+--------+--------+

|       | б) бо вайроншавии мўътадили     |   ММ   |   ММ   |   ММ   |

|       | функсияҳо                       |        |        |        |

|       +---------------------------------+--------+--------+--------+

|       | в) бо вайроншавии ночизи        |   ММ   |   ММ   |   ММҶ  |

|       | функсияҳо                       |        |        |        |

|       +---------------------------------+--------+--------+--------+

|       | г) ҳангоми мавҷудияти маълумот- | ММҶ- 3 |   ММҶ  |  ММҶ,  |

|       | ҳои воқеӣ бе вайроншавии        |        |        | ҚҲД-инф|

|       | функсияҳо                       |        |        |        |

+-------+---------------------------------+--------+--------+--------+

     Дар ин модда бемориҳои сироятӣ ва паразитарии  системаи  марказии

асаб,   иллатгирии  мағзи  сару  ҳароммағз  ҳангоми  сироятҳои  умумӣ,

заҳролудшавии шадиду  музмин  (менингитҳо,  полиомиелит,  энсефалитҳо,

иллати системаи асаб ҳангоми сил, сифилис, бемориҳои миелиннесткунанда

ва диг.) пешбинӣ шудаанд.

     Ба банди "а" мансубанд:

     - бемориҳои системаи асаб бо  фалаҷҳои  амиқ  ё  фалаҷҳои  ҷузъӣ,

паркинсонизми  ифодаёфтаи  дуюмдараҷа,  хуруҷҳои саръии муттасил (3 ва

зиёдтар дар 1  сол),  ҷунбишҳои  барзиёди  вусъатёфтаи  аён,  хуруҷҳои

муттасили саръи кожевниковӣ ё ҷексонӣ,  ихтилолҳои берабтии ҳамоҳангии

ҳаракатҳо   (атактикӣ),   обгирии    майнаи    (гидросефалияи)    аён,

фишорбаландии шиддатноки ликвор;

     - арахноидити(газаки  анкабутияи  майна  ва  ҳароммағзи)  оптикию

хиазмалӣ бо ихтилолҳои биноӣ;

     - склерози парешонхотирӣ;

     - оқибатҳои миелити(варами ҳароммағзи) гузаронидашуда бо зуҳуроти

фалаҷи амиқ ё фалаҷи ҷузъии аён;

     - намудҳои  вазнини  иллати  системаи  асаб ҳангоми нейросифилиси

барвақт ё дер, менингити силӣ, иллатҳои паразитарии системаи асаб.

     Ба банди  "б"  зуҳуроту оқибатҳои боқимондаи бемориҳое мансубанд,

ки бо дараҷаи вайроншавии функсияҳои системаи марказии асаб  имконияти

адои  хизмати ҳарбиро маҳдуд мегардонанд,  аммо пурра инкор намекунанд

(зуҳуроти боқимондаи энсефалит,  арахноидит бо  гимефалаҷи  амиқи  кам

ифодаёфта дар шакли камшавии қувваи мушакҳо, баландшавии тонуси мушак,

гидросефалияи  мўътадил,  фишорбаландии  ликворӣ)  ва  ҳамчунин  заъфи

муттасилу  (2  маротиба  ва  зиёда  дар  1  сол)  дарозмуддати  (барои

шаҳрвандони ба хизмати ҳарбӣ даъватшаванда - на кам аз  6  моҳ,  барои

хизматчиёни ҳарбӣ -на кам аз 4 моҳ) ихтилолҳои беморӣ доранд.

     Ба банди "в" оқибату зуҳуроти боқимондаи иллати системаи марказии

асаб бо вайроншавии ночизи функсияҳо,  аломатҳои алоҳидаи органикӣ, бо

ноустувории вегетативию рагӣ ва зуҳуроти астению (заъфи аъзои  бадану)

неврозӣ ҳангоми табобати бенатиҷа мансубанд. Ҳангоми беҳтаршавии ҳолат

ва барқароршавии қобилияти  иҷрои  ўҳдадориҳои  хизмати  ҳарбӣ  муоина

мутобиқи банди "г" гузаронида мешавад.

     Ба банди "г" оқибату зуҳуроти боқимондаи иллати системаи асаб  бо

астенизатсияи   ночиз,   ноустувории  вегетативию  рагӣ  ва  аломатҳои

алоҳидаи органикии устувору парешон бе ихтилолҳои ҳаракатӣ,  ҳиссиётӣ,

мутобиқатӣ ва дигар функсияҳои системаи асаб мансубанд.

     Мавҷудияти ихтилолҳои дар  ин  модда  омада,  бояд  бо  ҳуҷҷатҳои

тиббӣ,  маълумотҳо аз хислатномаи ҷойи кор, таҳсил ё хизмати ҳарбӣ дар

бораи таъсири ихтилолҳои нишондодашуда ба қобилияти  меҳнатӣ  ё  иҷрои

ўҳдадориҳои хизмати ҳарбӣ,  ташхис бо натиҷаҳои таҳқиқоти клиникавӣ ва

махсус тасдиқ шавад.  Хулосаи дараҷаи  муносиб  будани  шаҳрвандон  ба

хизмати  ҳарбӣ  ҳангоми бақайдгирии ибтидоии ҳарбӣ,  даъват ба хизмати

ҳарбӣ, ихтиёран дохилшавӣ ба хизмати ҳарбӣ баъди таҳқиқоти статсионарӣ
бароварда мешавад.

     Ҳангоми муайянсозии  ифодаёбии   аломоти   фишорбаландии   дохили

косахонаи  сар,  ба  ғайр  аз  нишондиҳандаи  фишори  моеи  ҳароммағз,

клиникаи беморӣ, мавҷудияти тағйирот дар қаъри чашмон, дараҷаи вусъати

системаи   меъдавии   мағзи   сар  дар  асоси  пневмоэнсефалограмма  ё

томографияи компютерӣ (магниту резонансӣ) ба эътибор гирифта мешавад.

     Ҳангоми мавҷудияти  ихтилолҳои  аёни  эҳсосотиву иродавӣ ё зеҳнию

хотиравӣ,  ки бар асари иллати органикии мағзи сар,  бемории сироятӣ ё

заҳролудшавӣ  пайдо  шудаанд,  муоина  бо  моддаи  14 Рўйхати бемориҳо

гузаронида мешавад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  23   | Бемориҳои органикии ирсию       |        |        |        |

|       | бадаслии системаи маркази асабӣ |        |        |        |

|       | ва бемориҳои мушакию асабӣ:     |        |        |        |

|       +---------------------------------+--------+--------+--------+

|       | а) бо вайроншавии куллии        |  НМ    |   НМ   |   НМ   |

|       | функсияҳо ё раванди зуд инки-   |        |        |        |

|       | шофёбанда                       |        |        |        |

|       +---------------------------------+--------+--------+--------+

|       | б) бо вайроншавии мўътадили     |  ММ    |   ММ   |   ММ   |

|       | функсияҳо ё раванди сустинки-   |        |        |        |

|       | шофёбанда                       |        |        |        |

|       +---------------------------------+--------+--------+--------+

|       | в) бо вайроншавии ночизи        |  ММ    |   ММ   |   ММ,  |

|       | функсияҳо                       |        |        | ММҶ-инф|

+-------+---------------------------------+--------+--------+--------+

     Дар ин  модда   бадаслии   (дегенератсияи)   серебралӣ,   бемории

Паркинсон,      дигар     бемориҳои     экстрапирамидавӣ,     бадаслии

спиносеребеллярӣ,  омосҳои  мағзи  сару  ҳароммағз,  фалаҷи   майнавии

кўдакона,  нуқсонҳои  ташаккул,  бемориҳои  пайвастагии мушаку асаб ва

мушакҳо ва  дигар  бемориҳои  системаи  марказии  асаб  (гидросефалия,

кистаи мағзи сар ва диг.) дохиланд.

     Ба банди   "а"   инҳирофоти   (аномалияҳои)   вазнини   модарзодӣ
(нуқсонҳои  инкишоф),  бемориҳои  системаи  асаб ва ҳамчунин бемориҳои

зудинкишофёбанда ё бо вайроншавии шадиди функсияҳо (омосҳои мағзи сару

ҳароммағз,  сирингомиелия бо вайронии возеҳи ғизо, склерози амиотрофии

паҳлўӣ,  миастения,  амиотрофияи невралӣ,  атаксияи спиналии Фридрейх,

атаксияи  мағзчавии  Пер-Марӣ,  фалаҷи  майнавии  кўдакона,  миотония,

миопатия ва дигар) мансубанд.

     Ба банди   "б"  бемориҳое  мансубанд,  ки  равандашон  оҳиста  ва

дарозмуддат  (на  кам  аз  1   сол)   аст   ва   афзудани   аломатҳоро

(сирингомиелия касалии бардавоми ҳароммағз) бо атрофияи ночизи мушакҳо

ва ихтилоли сабуки  ҳиссиёт,  краниостеноз  бо  аломоти  фишорбаландии

дохили косахонаи сар ва диг.) дорад.

     Ба банди "в" бемориҳои ниҳоят суст инкишофёбандаи системаи  асаб,

ҳангоми  ба  дараҷаи  ночиз  ифода  гаштани  аломатҳои  воқеии  беморӣ
(сирингомиелия  бо  ихтилолҳои   ночизи   диссосиатсияшудаи   ҳиссиёт,

беатрофияи  мушакҳо ва ихтилолҳои ғизоӣ),  ё ҳангоми дуру дароз тағйир

наёфтани аломатҳои беморӣ дохил мешаванд.

     Вобаста ба  дараҷаи  вайроншавии  функсияҳо пас аз пурра буридани

омосҳои хушсифати мағзи сару ҳароммағз аз рўи бандҳои "а",  "б" ё  "в"

муоина гузаронида мешавад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  24   | Бемориҳои рагдори мағзи сар ва  |        |        |        |

|       | ҳароммағз:                      |        |        |        |

|       +---------------------------------+--------+--------+--------+

|       | а) бо вайроншавии зиёди         |   НМ   |   НМ   |   НМ   |

|       | функсияҳо                       |        |        |        |

|       +---------------------------------+--------+--------+--------+

|       | б) бо вайроншавии мўътадили     |   ММ   |   ММ   |   ММ   |

|       | функсияҳо, ишемияҳои муттасилу  |        |        |        |

|       | даргузари мағзи сар             |        |        |        |

|       +---------------------------------+--------+--------+--------+

|       |  в) бо вайроншавии ночизи       |   ММ   |   ММ   |   ММ,  |

|       |  функсияҳо, ишемияҳои аҳёну дар-|        |        | ММҶ-инф|

|       |  гузари мағзи сар бо мавҷудияти |        |        |        |

|       |  беҳушшавиҳои муттасил ва  бе   |        |        |        |

|       |  аломатҳои иллати органикии     |        |        |        |

|       |  системаи марказии асаб         |        |        |        |

|       +---------------------------------+--------+--------+--------+

|       |  г) бо мавҷудияти беҳушшавиҳои  |   МНМ  |   ММҶ  |   ММҶ  |

|       |  аҳён ва  бе аломатҳои иллати   |        |        |        |

|       |  органикии системаи марказии    |        |        |        |

|       |  асаб                           |        |        |        |

+-------+---------------------------------+--------+--------+--------+

     Ин модда   хунравиҳои   субарахноидалӣ,   дохилимайнагӣ,    дигар

хунравиҳои  дохили  косахонаи сар,  сактаи майна,  ишемияҳои даргузари

майна,  оқибатҳои  иллатҳои  рагдори  майна  ва  ҳароммағзро   пешбинӣ
менамояд.

     Ба банди "а" мансубанд:

     - инсултҳои  такрории  майна,  новобаста  аз  дараҷаи вайроншавии

функсияҳо;

     - пастшавии   устувори   функсияҳои  системаи  асаб  дар  натиҷаи

вайроншавии шадиди гардиши хуни майна ё ҳароммағз;

     - майнакасалии(энсефалопатияи)     диссиркулятории    давраи    3

(гемилегияҳо,  фалаҷи ҷузъии чуқур,  ихтилоли нутқ,  хотира, тафаккур,

зуҳуроти   паркинсонизм,  хуруҷҳои  эпилепсӣ,  вайроншавии  функсияҳои

узвҳои кос ва ғайраҳо) мансуб дониста мешавад.

     Ба банди "б" мансубанд:

     - қузии(аневризмаҳои) сершумори шараёнӣ пас аз хориҷ кардани онҳо

аз гардиши хун;

     - малформатсияҳои артериовенозӣ  баъди  эмболизатсия,  лахтбандии

сунъӣ ё дур намудан аз дохили косахонаи сар;

     - иллатҳои рагии майна ё ҳароммағз бо раванди мусбат ва  резишҳои

манбавии мўътадилифодаёфта;

     - энсефалопатияи диссиркулятории давраи 2 бо атеросклерози  майна

(тарсуӣ,  сардардиҳо, сарчархзаниҳо, вайронии хоб, пастшавии қобилияти

иҷрои  ўҳдадориҳои  хизмати  ҳарбӣ,  вайроншавиҳои  системаи  иродавию

эҳсосӣ  бо  мавҷудияти  аломатҳои алоҳидаи устувори органикии системаи

марказии асаб,  анизорефлексияи(ҳархела будани рефлексҳо дар нимаи чап

ва  рости  бадан)  аниқ,  пастшавии вокуниши гавҳараки чашм ба рушноӣ,

аломатҳои пирамидавӣ ва диг.);

     - вайроншавиҳои  муттасилу  (3  ва  зиёда  дар  як сол) даргузари

хунгардиши майна (ишемияҳои даргузари  майна,  хуруҷҳои  фишорбаландии

майна);

     - оқибатҳои вайроншавии хунгардиши ҳароммағз дар шакли ихтилолҳои

ҳиссиёт ё фалаҷи ҷузъии сабуки дасту пойҳо.

     Ба банди "в" мансубанд:

     - қузии  (барҷастагии)  алоҳидаи шараёнӣ баъди клиппиронии дохили

косаи сар ё аз гардиши хун хориҷ намудан бо ёрии  баллон  ё  лахткунии

сунъӣ;

     - вайроншавиҳои аҳёну (на зиёда аз 2 бор дар  як  сол)  даргузари

хунгардиши  майна  (ишемияҳои даргузари майна,  хуруҷҳои фишорбаландии

майна)  бо  аломатҳои  ноустувори  манбавии  системаи  марказии   асаб

(фалаҷҳои ҷузъӣ,  парестезия,  ихтилоли нутқ,  зуҳуроти маначавӣ),  ки

камтар аз як шабонарўз истода бе вайроншавии функсияҳои системаи  асаб

мегузаранд.

     - зуҳуроти аввалини норасоии  хунгардиши  майна  ва  майнакасалии

диссиркулятории   давраи   1   дар   шакли   аломоти  неврози  қалбакӣ
(ноустувории   эҳсосот,   асабоният,   сустшавии   хотира,    сардард,

сарчархзанӣ, ихтилоли хоб, овоз дар гўшҳо ва диг.);

     - намудҳои гуногуни дарди нимсара (мигрен) бо хуруҷҳои  муттасилу

(3 бор ва зиёда дар як сол) дурудароз (як шабонарўз ва зиёдтар);

     - ихтилоли  тонуси(дистонияи)  рагию   вегетативӣ   бо   хуруҷҳои

муттасилу  (1  бор  ва  зиёда  дар  як  моҳ)  ишемияҳои  шадиди  майна

(беҳушшавиҳои оддӣ ва рагкашонӣ) ифодаёфта ва бо ҳуҷҷатҳо тасдиқшуда.

     Шахсони моил  ба  беҳушшавӣ  бояд ба таҳқиқ ва табобати амиқ фаро

гирифта шаванд. Мавҷудияти дистонияи рагию вегетативӣ танҳо дар ҳолати

ташхис  нашудани  дигар  бемориҳои  ба вайроншавии функсияҳои системаи

асаби вегетативӣ ҳамроҳикунанда муқаррар мешавад.  Шаҳрвандон  ҳангоми

бақайдгирии   ибтидоии   ҳарбӣ,  даъват  ба  хизмати  ҳарбӣ,  ихтиёран

дохилшавӣ ба хизмати ҳарбӣ ва  хизматчиёни  ҳарбӣ  ҳангоми  мавҷудияти

беҳушшавиҳо  бар  асари дигар бемориҳо ё ихтилолҳо (сироятҳо,  осебҳо,

заҳролудиҳо ва диг.) тибқи моддаҳои дахлдори Рўйхати  бемориҳо  муоина

мешаванд.  Шахсони  моил  ба беҳушшавӣ барои идораи воситаҳои нақлиёт,

кор  дар  баландӣ,  назди  механизмҳои  ҳаракаткунанда,  об  ва   оташ

номуносибанд.

     Мутобиқи банди  28  Рўйхати   бемориҳо,   пас   аз   гузаронидани

вайроншавии  даргузари  хунгардиши майна ба хизматчиёни ҳарбии хизмати

ҳарбиро ихтиёран адокунанда мумкин аст,  ки  хулоса  оид  ба  зарурати

пешниҳоди  рухсатии  беморӣ  ё озод намудани онҳо аз иҷрои ўҳдадориҳои

хизмати ҳарбӣ бароварда шавад.

     Баъди гузаронидани     хунравии     субарахноидалии    худихтиёрӣ
(ғайриосебӣ) хулоса ба шахсони аз рўи сутунҳои 1 ва 2 Рўйхати бемориҳо

муоинашаванда мутобиқи банди "а", ба шахсони бо сутуни 3 муоинашаванда

- бо  банди  "б"  ва  ҳангоми  такроршавии  хунравиҳои  субарахноидалӣ
(новобаста аз этиологияашон) мутобиқи банди "а" бароварда мешавад.

     Ҳангоми қузӣ  (аневризмаҳо)  ва  малформатсияҳои   артериовенагии

рагҳои майнаву ҳароммағз, ки сабабгори вайроншавии хунгардиши майна ва

ғайриимкон будани ҷарроҳӣ  шудаанд,  ё  ин  ки  ҳангоми  рад  намудани

ҷарроҳӣ  муоина  мутобиқи  банди "а" новобаста аз дараҷаи ифода ёфтани

зуҳуроти  боқимондаи  вайроншавии  хунгардиши  майна   ва   функсияҳои

системаи асаб гузаронида мешавад.

     Пас аз табобати ҷарроҳии кузӣ(барҷастагии) рагҳои майна, иллатҳои

дигари  рагдори  майна  ё  ҳароммағз  нисбати  муоинашавандагон аз рўи

сутунҳои  1,  2  Рўйхати  бемориҳо  хулоса  бо  банди   "а",   нисбати

муоинашавандагон  бо  сутуни  3 хулоса аз рўи бандҳои "а",  "б" ё "в",

вобаста  ба  пуррагии  ҷарроҳӣ,  самарабахшии  он,  бузургии  норасоии

баъдиҷарроҳии   устухонҳои   косахонаи   сар,   раванди  барқароршавии

функсияҳои вайроншуда бароварда мешавад.  Ҳангоми норасоии  устухонҳои

косахонаи  сар  бандҳои  дахлдори  моддаи  81  Рўйхати  бемориҳо барои

хулосаи муоина истифода мегарданд.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  25   | Осебҳои майна, ҳароммағз ва     |        |        |        |

|       | оқибатҳои онҳо. Оқибатҳои иллат-|        |        |        |

|       | ҳои системаи марказии асаб аз   |        |        |        |

|       | таъсири омилҳои беруна:         |        |        |        |

|       +---------------------------------+--------+--------+--------+

|       | а) бо вайроншавии куллии        |  НМ    |  НМ    |  НМ    |

|       | функсияҳо                       |        |        |        |

|       +---------------------------------+--------+--------+--------+

|       | б) бо вайроншавии мўътадили     |  ММ    |  ММ    |  ММ,   |

|       | функсияҳо                       |        |        |ММҶ-инф |

|       +---------------------------------+--------+--------+--------+

|       | в) бо вайроншавии ночизи        |  ММ    |  ММ    |  ММҶ   |

|       | функсияҳо                       |        |        |        |

|       +---------------------------------+--------+--------+--------+

|       | г) ҳангоми мавҷудияти маълумот- | ММҶ - 3|  ММҶ   |  ММҶ   |

|       | ҳои воқеӣ бе вайроншавии        |        |        | ҚҲД-инф|

|       | функсияҳо                       |        |        |        |

+-------+---------------------------------+--------+--------+--------+

     Ин модда  оқибатҳои  наздиктарин  ва  каноравии  (баъди як сол ва

зиёда аз лаҳзаи осеб) осебҳои майнаву ҳароммағз,  душвориҳои  иллатҳои

осебии  системаи марказии асаб ва ҳамчунин оқибатҳои осебҳо аз таъсири

мавҷи  таркишии  ҳавоӣ  ва  таъсири  дигар  омилҳои  берунаро  пешбинӣ
менамояд.

     Ба банди "а" мансубанд:

     - оқибатҳои иллатҳои осебӣ бо ихтилолҳои вазнини функсияҳои майна

ва ҳароммағз (латхўрӣ ва фишурдашавии майна,  ки ба фалаҷҳои  устувор,

вайроншавии функсияҳои узвҳои кос ва диг., меоранд);

     - оқибатҳои иллатҳои осебии маводи майна бо ихтилолҳои функсияҳои

қишрӣ (афазия, агнозия, апраксия ва диг.);

     - арахноидити(газаки анкабутияи майна ва  ҳароммағзи)  баъдиосебӣ
ва  гидросефалия(обгирии майна),  ки ба фишорбаландии дохили косахонаи

сар ё хуруҷҳои эпилепсии муттасил (3 бор ва зиёда дар як сол) меоранд;

     Ба банди  "б"  оқибатҳои осебҳои майна ва ҳароммағз,  ки дар онҳо

аломатҳои манбавӣ ва ихтилоли  функсияҳо  ба  дараҷаи  ифоданокии  дар

банди  "а"  пешбинишуда  намерасанд,  дохил мешаванд:  парези функсияи

дасту  пойро  мўътадил  маҳдудкунанда;  ихтилолҳои  мўътадилифодаёфтаи

мағзча  ба  шакли гардиши ноустувор,  нистагм,  вайроншавиҳои ҳиссиёт;

арахноидити осебӣ,  гидросефалия бо фишорбаландии мўътадил ё ночиз  ва

хуруҷҳои аҳёнии (аз 3 бор кам дар як сол) саръӣ.

     Ба банди  "в"  оқибатҳои  иллатҳои  осебии  майна  ё   ҳароммағз,

арахноидити  осебӣ  бе аломатҳои фишорбаландии дохили косахонаи сар бо

аломатҳои   органикии   (нобаробарии   асабҳои   косахонаи   сар    ва

анизорефлексия,  ихтилолҳои  сабуки  эҳсосот  ва  диг.)  парешонӣ,  бо

мувофиқати зуҳуроти  устувори  астеноневротикӣ  ва  ноустувории  рагию

вегетативӣ  ва  ҳамчунин  шикастаҳои кўҳнаи косахонаи сар бе аломатҳои

иллати органикӣ ва вайроншавии функсияҳо мансубанд. Шаҳрвандон ҳангоми

бақайдгирии  ибтидоии  ҳарбӣ,  даъват  ба хизмати ҳарбӣ ва хизматчиёни

ҳарбии хизмати ҳарбиро тибқи даъват адокунанда бо банди "в" танҳо  дар

сурати  набудани  ҷараёни аломатҳои мусбии беморӣ дар натиҷаи табобати

гузашта ва  ҳамчунин  заъфҳои  давомнок  ё  такрорӣ  муоина  мешаванд.

Ҳангоми   беҳбудии  ҳолат,  ҷуброни  зуҳуроти  дарднок,  барқароршавии

қобилияти иҷрои ўҳдадориҳои хизмати ҳарбӣ муоина  мутобиқи  банди  "г"

гузаронида мешавад.

     Ба банди "г" оқибатҳои осеби  майна  ва  ҳароммағз  бе  аломатҳои

органикии  парешонӣ,  ноустувории  рагию  вегетативӣ  ва астенизатсияи

ночиз бе вайроншавии  функсияҳои  ҳаракатӣ,  ҳиссиётӣ,  мутобиқатӣ  ва

дигар функсияҳои системаи асаб мансубанд.

     Нисбати шаҳрвандони бо сутуни 1 Рўйхати  бемориҳо  муоинашаванда,

ҳангоми  мавҷудияти  осеби  (бо  ҳуҷҷатҳои тиббӣ тасдиқшуда) косахонаи

сару майна тайи 3 соли охир хулоса бо банди "г" бароварда мешавад.

     Ҳангоми мавҷудияти  ихтилолҳои  аёни  эҳсосию  иродавӣ  ё зеҳниву

хотиравии бар асари осеби майна пайдошуда,  муоина мутобиқи  банди  14

Рўйхати бемориҳо гузаронида мешавад.

     Мутобиқи банди "а", "б", "в" ё "г" вобаста ба дараҷаи вайроншавии

функсияҳо   муоина  ҳангоми  мавҷудияти  оқибатҳои  иллатҳои  системаи

марказии асаб аз таъсири омилҳои беруна (радиатсия, ҳароратҳои баланду

паст,  рушноӣ,  фишори баланду пасти об ё ҳаво, дигар сабабҳои беруна)

гузаронида мешавад.

     Дар сурати  мавҷуд  будани  иллату норасоиҳои устухонҳои сар,  ба

ғайр аз моддаи мазкур бандҳои дахлдори моддаи 81 Рўйхати бемориҳо  низ

барои муоина истифода мешаванд.
     Муоинаи тиббии шахсони осеби шадиди майна ё ҳаромағзро гузаронида
мутобиқи моддаи 28 Рўйхати бемориҳо анҷом дода мешавад.
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |
|Рўйхати|       вайроншавии  функсия      |      хизмати ҳарбӣ       |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
|  26   | Бемориҳои системаи канории асаб:|        |        |        |
|       +---------------------------------+--------+--------+--------+
|       | а) бо вайроншавии куллии        |   НМ   |   НМ   |   НМ   |
|       | функсияҳо                       |        |        |        |
|       +---------------------------------+--------+--------+--------+
|       | б) бо вайроншавии мўътадили     |   ММ   |   ММ   |   ММ   |
|       | функсияҳо                       |        |        |        |
|       +---------------------------------+--------+--------+--------+
|       | в) бо вайроншавии ночизи        |   ММ   |   ММ   |   ММҶ  |
|       | функсияҳо                       |        |        |        |
|       +---------------------------------+--------+--------+--------+
|       | г) ҳангоми мавҷудияти маълумот- |   МНМ  |   ММ   |    М,  |
|       | ҳои воқеӣ бе вайроншавии        |        |        | ҚҲД-инф|
|       | функсияҳо                       |        |        |        |
+-------+---------------------------------+--------+--------+--------+
     Ин модда бемориҳо, иллатҳои (аввала ва дуюмбораи) асабҳои сар (ба
ғайр аз ҷуфтҳои 2 ва 8),  асабҳои ҳароммағз, решача ва гиреҳҳои асабро
пешбинӣ менамояд.
     Ба банди "а" мансубанд:
     - оқибатҳои  (аломатҳои  неврологии  мўҳлаташ  6  моҳ  ва  зиёдаи
саршавии  бемории  системаи  асаб)  полиневритҳо   (полиневропатияҳо),
плекситҳо  (плекситопатияҳо)  -  и  пайдоишашон илтиҳобӣ ва заҳролудӣ,
омосҳои канории асабҳо бо ихтилолҳои аёни  ҳаракат,  ҳиссиёт  ва  ғизо
(дар эзоҳот ба банди "а" моддаи 27 Рўйхати бемориҳо омадаанд);
     - радикулитҳои муттасили (дар як  сол  2  бор  ва  зиёда  аз  он)
такроршаванда   ва   дарозҷараён   бо  аломоти  дарднокии  устувор  ва
вайроншавиҳои ҳаракату вегетативию ғизогии  табобати  дарозмуддати  (4
моҳ ва зиёда) статсионарӣ ва амбулаториро талабкунанда;
     - плекситҳо  ва  намудҳои  вазнини  дарди  асаби  сешоха  ҳангоми
бенатиҷагии табобат.
     Ба банди "б" мансубанд:
     - бемориҳои  канории асабҳо ва печишгоҳҳо бо ихтилолҳои мўътадили
функсияи асосӣ;
     - радикулитҳои  музмини такроршаванда,  плекситҳо,  невропатияҳо,
невритҳо бо ҳолатҳои маҷбурии  бадан,  дарди  асабҳо  ва  ғайраҳо,  ки
табобати  дарозмуддати  (давоми  2-3  моҳ) статсионарӣ ва амбулаториро
талаб мекунанд.
     Ба банди "в" мансубанд:
     - бемориҳои  такроршавандаи  канории  асабҳо  ва  печишгоҳҳо   бо
авҷгириҳои  аҳён бе тамоили афзудани ихтилолҳои ҳаракатӣ,  ҳиссиётӣ ва
ғизоӣ;
     - зуҳуроти  боқимондаи  камифодаи  бар  асари  авҷгириҳои гузашта
пайдошуда бо вайронкунии ночизи функсияҳо.
     Ба банди  "г"  зуҳуроти  боқимондаи  бемориҳои  канории асабҳо ба
шакли вайрониҳои ҳиссиёти  ночиз,  атрофияҳои  хурд  ё  заифии  қувваи
мушакҳо  бе  вайронкунии  функсияи  дасту  пой ва тамоили барқароршавӣ
мансубанд.
     Ҳангоми иллатҳои  дуюмдараҷаи  системаи  канории  асабӣ  моддаҳои
дахлдори Рўйхати бемориҳо истифода мешаванд.
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |
|Рўйхати|       вайроншавии  функсия      |      хизмати ҳарбӣ       |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
|  27   | Осебҳои канории асабҳо ва       |        |        |        |
|       | оқибатҳои онҳо:                 |        |        |        |
|       +---------------------------------+--------+--------+--------+
|       | а) бо вайроншавии куллии        |   НМ   |   НМ   |   НМ   |
|       | функсияҳо                       |        |        |        |
|       +---------------------------------+--------+--------+--------+
|       | б) бо вайроншавии мўътадили     |   ММ   |   ММ   |   ММ   |
|       | функсияҳо                       |        |        |        |
|       +---------------------------------+--------+--------+--------+
|       | в) бо вайроншавии ночизи        |   ММ   |   ММ   |   ММҶ  |
|       | функсияҳо                       |        |        |        |
|       +---------------------------------+--------+--------+--------+
|       | г) ҳангоми мавҷудияти маълумот- | ММҶ - 3|  ММҶ   |   М    |
|       | ҳои воқеӣ бе вайроншавии        |        |        | ҚҲД-инф|
|       | функсияҳо                       |        |        |        |
+-------+---------------------------------+--------+--------+--------+
     Ба банди "а" оқибатҳои осебҳо ё ҷароҳатҳои танаи асаб ва асаббофт
бо мавҷудияти  ихтилолҳои  аёну  устувори  ҳаракатӣ,  эҳсосотӣ,  ғизоӣ
(атрофияи аёни мушакҳо ҳангоми раванди яктарафа: китф - зиёда аз 4 см,
бозу зиёда аз 3 см,  рон -  зиёда аз 8 см, соқ - зиёда аз 6 см, решҳои
трофикии  музмин ва ғайраҳо) ва ҳамчунин оқибатҳои иллатҳо бо синдроми
дардноки аён мансубанд.
     Ба банди "б" оқибатҳои иллатҳои асабҳову асаббофтҳо бо нимфалаҷии
гурўҳи мушакҳо ё  мушакҳои  алоҳида  ва  ихтилоли  мўътадили  функсияи
асосии дасту пой, фалаҷи мушакҳои қиёфавӣ ба сабаби иллати танаи асосӣ
ё шохаҳои калони асаби рўй мансубанд.
     Ба банди   "в"   оқибатҳои   иллатҳои   асабҳову   асаббофтҳо  бо
вайроншавии ночизи функсияи дасту пой (иллати яке аз  асабҳои  соид  ё
оринҷ  бо  камқувватии мушакҳои росткунандаҳои панҷаи даст ва маҳдудии
флексияи пуштии он ва диг.) мансубанд.
     Ба банди "г" оқибатҳои иллатҳои асабҳо дохил мешаванд, ки ҳангоми
барқароршавии пурраи функсияи онҳо зуҳуроти боқимондаи сабук дар шакли
вайроншавиҳои  камаёни  ҳиссиёт ё заифии ночизи мушакҳо,  ки тавассути
асаби  иллатнок  ҳассосанд,  амалан  функсияи   дасту   пойро   маҳдуд
намекунанд.
     Пас аз осеби асабҳои канорӣ ё табобати  ҷарроҳӣ  муоина  мутобиқи
моддаи 28 Рўйхати бемориҳо гузаронида мешавад.
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |
|Рўйхати|       вайроншавии  функсия      |      хизмати ҳарбӣ       |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
|  28   | Ихтилолҳои муваққатии функци-   |  МНМ   |   МНМ  |  МНМ   |
|       | оналии системаи марказии асаб ё |        |        |        |
|       | канорӣ пас аз бемории шадид,    |        |        |        |
|       | авҷгирии бемории музмин, осеб ё |        |        |        |
|       | табобати ҷарроҳӣ                |        |        |        |
+-------+---------------------------------+--------+--------+--------+
     Ин модда ҳолатҳои пас аз бемориҳои  сироятӣ,  паразитӣ  ва  дигар
бемориҳо,  заҳролудшавӣ ва осебҳои системаи асаб ва ҳамчунин бемориҳои
шадиди рагҳои майна ё ҳароммағзро пешбинӣ менамояд.
     Хулосаи Комиссияи тиббии ҳарбӣ оид ба зарурати пешниҳоди рухсатии
беморӣ ба хизматчии ҳарбӣ пас  аз  гузаронидани  сарсомии  (менингити)
шадиди  серозӣ,  илтиҳоби  мағзи сари (энсефалити) канагии сарсомшакл,
намудҳои паҳншудаи  сирояти  менингококкӣ  (сарсом,  менингоэнсефалит,
менингококксемия),  намудҳои омехтаи полирадикулоневритҳо ва дигари бо
ҳолати  астеникӣ  интиҳоёфта  пас  аз  анҷоми  табобат   ва   поксозии
(санатсия) ликвор бароварда мешавад.
     Маҳаки поксозии  ликвор  ҳангоми  сарсоми  менингококкӣ  камшавии
ситоз  аз  50  ҳуҷайра поён ва зиёдшавии миқдори лимфоситҳо аз 75 фоиз
боло ба ҳисоб меравад.
     Ҳангоми ҷараёни  беоризаи  бемориҳои  нишондода ва штфоёбии пурра
нисбати хизматчиёни ҳарбӣ хулоса доир  ба  зарурати  озод  намуданашон
бароварда мешавад.
     Нисбати хизматчиёни ҳарбии майнаашон зарбхўрда ё латхўрда  хулоса
оид  ба  зарурати пешниҳоди рухсатии беморӣ ё озодшавии онҳо бароварда
мешавад. Пас аз рухсатии беморӣ хизматчиёни ҳарбии хизмати ҳарбиро дар
Қўшунҳои  ҳавоию  десантӣ  адокунанда  бояд  аз муоинаи такрории тиббӣ
гузаранд.
     Шаҳрвандони сарсом    ё   менингоэнсефалит   гузаронида   ҳангоми
бақайдгирии ибтидоии  ҳарбӣ,  даъват  ба  хизмати  ҳарбӣ  ва  ихтиёран
дохилшавӣ ба хизмати ҳарбӣ, дар сурати аз 6 моҳ кам гузаштани вақт пас
аз анҷоми  табобат  ба  хизмати  ҳарбӣ  муваққатан  номуносиб  эътироф
мегарданд.  Ҳангоми  набудани  зуҳуроти  боқимонда  ё мавҷудияти танҳо
аломатҳои органикии парешон бе ихтилоли функсияҳо,  шаҳрвандон ҳангоми
бақайдгирии  ибтидоии  ҳарбӣ,  даъват  ба  хизмати  ҳарбӣ  ва ихтиёран
дохилшавӣ ба хизмати  ҳарбӣ  мутобиқи  банди  "г"  моддаи  22  Рўйхати
бемориҳо муоина мешаванд.
     Шаҳрвандон баъди осеби шадиди пўшидаи майна  ҳангоми  бақайдгирии
ибтидоии  ҳарбӣ,  даъват  ба  хизмати  ҳарбӣ  ва ихтиёран дохилшавӣ ба
хизмати ҳарбӣ ба мўҳлати 6 ё  12  моҳ  вобаста  ба  вазнинии  осеб  ва
ифодаёбии   вайроншавии   функсияҳо  барои  хизмати  ҳарбӣ  муваққатан
номуносиб эътироф мегарданд.
     Нисбат ба  хизматчиёни  ҳарбии  тибқи  сутуни  3 Рўйхати бемориҳо
муоинашаванда, пас аз аввалин маротиба гузаронидани вайроншавии шадиди
хунгардиши  майна бо барқароршавии функсияҳои системаи асаб хулоса оид
ба зарурати пешниҳоди рухсатии беморӣ бароварда мешавад.
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносиб будан  |
|Рўйхати|       вайроншавии  функсия      |      ба хизмати ҳарбӣ    |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
|  47   | Астенияи нейросиркуляторӣ:      |        |        |        |
|       +---------------------------------+--------+--------+--------+
|       | а) ҳангоми вайрониҳои устувору  |   ММ   |   ММ   |   ММ,  |
|       | возеҳ ифодаёфтаи  рагию         |        |        | ММҶ-инф|
|       | вегетативӣ                      |        |        |        |
|       +---------------------------------+--------+--------+--------+
|       | б) ҳангоми вайрониҳои устувору  |   МНМ  |   ММҶ  |   М    |
|       | мўътадил ифодаёфта              |        |        | ҚҲД-инф|
+-------+---------------------------------+--------+--------+--------+
     Ба астенияи нейросиркуляторӣ аломоти ихтилолҳои рагию  вегетативӣ
бо вокуниши номувофиқи фишори шараёнӣ ба ангезандаҳои гуногун хос аст.
Астенияи нейросиркуляторӣ бо вокунишҳои  фишорпастиро  аз  фишорпастии
физиологии одамони солим,  ки шикоят надоранду қобилияти корӣ ва иҷрои
ўҳдадориҳои хизмати ҳарбиро ҳангоми фишори шараёнӣ 90/50 - 100/60  мм.
сут. симобӣ нигоҳ медоранд, фарқ бояд кард. Дар ҳама ҳолат фишорпастии
аломатии ба бемориҳои системаи эндокринӣ,  узвҳои ҳозима, шуш ва ғайра
вобастаро бояд истисно кард.
     Мавҷудияти астенияи   нейросиркуляторӣ   дар    муоинашавандагони
сутунҳои  1,  2  Рўйхати  бемориҳо  бояд  ҳангоми таҳқиқот бо иштироки
табиби бемориҳои асаб,  табиби бемориҳои чашм  ва  дар  зарурат  дигар
табибон   муқаррар   карда  мешавад.  Шаҳрвандон  ҳангоми  бақайдгирии
ибтидоии ҳарбӣ бо ташхиси "Астенияи нейросиркуляторӣ" тибқи моддаи  48
Рўйхати   бемориҳо  муваққатан  номуносиб  ба  хизмати  ҳарбӣ  эътироф
гардида, бояд табобат гиранд.
     Ба банди "а" астенияҳои нейросиркулятории зерин мансубанд:
     - бо вокунишҳои фишорбаландшавӣ  ва  ноустувории  фишори  шараёнӣ
ҳангоми  мавҷудияти  шикоятҳои  доимӣ  ва  ихтилолҳои  сахтифодаёфтаву
устувори рагию вегетативии муолиҷанашаванда ва қобилияти корию иҷроиши
ўҳдадориҳои хизмати ҳарбиро ниҳоят пасткунанда;
     - бо вокунишҳои фишорпастшавӣ ва  устувории  фишори  шараёнии  аз
100/60  мм.  сут.  симобӣ  поён  ҳангоми мавҷудияти шикоятҳои доимӣ ва
ихтилолҳои сахт  ифодаёфтаву  устувори  рагию  вегетативӣ,  вайрониҳои
устувори назми дил,  ки муолиҷанашавандаанд ва қобилияти корию иҷроиши
ўҳдадориҳои хизмати ҳарбиро ниҳоят паст мекунанд;
     - бо   мавҷудияти  эҳсоси  дарди  сахти  дил  ҳамроҳи  ихтилолҳои
ифодаёфтаву устувори рагию вегетативӣ,  вайрониҳои устувори назми  дил
ҳангоми  бенатиҷагии табобати такрории статсионарӣ (таснифи вайрониҳои
устувори назми дил дар моддаи 42 Рўйхати бемориҳо оварда шудааст).
     Ба банди  "б"  астенияи  нейросиркуляторӣ  бо  зуҳуроти  мўътадил
ифодаёфта,  аз он ҷумла вайрониҳои даргузари назми дил ,  ки қобилияти
корию иҷроиши ўҳдадориҳои хизмати ҳарбиро паст намекунанд, мансуб аст.
     Экстрасистолаҳои алоҳидаи аҳён  дар  оромӣ  ва  аритмияи  синусии
хислаташ  функсионалӣ барои истифодаи моддаи мазкур асос нестанд ва ба
адои хизмати ҳарбию дохилшавӣ ба  муассисаҳои  таҳсилоти  ҳарбӣ  монеъ
намешаванд.
     Ҳангоми вайроншавиҳои назми дил  бо  сабаби  тағйироти  органикии
миокард муоина мутобиқи моддаи 42 Рўйхати бемориҳо гузаронида мешавад.
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |
|Рўйхати|       вайроншавии  функсия      |      хизмати ҳарбӣ       |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |
|Рўйхати|       вайроншавии  функсия      |      хизмати ҳарбӣ       |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
|  66   | Бемориҳои сутунмўҳра ва оқибат- |        |        |        |
|       | ҳои он (ба истиснои каҷшавиҳои  |        |        |        |
|       | иқтибосӣ ва нуқсонҳои инкишоф): |        |        |        |
|       +---------------------------------+--------+--------+--------+
|       | а) бо вайроншавии куллии        |   НМ   |   НМ   |   НМ   |
|       | функсияҳо                       |        |        |        |
|       +---------------------------------+--------+--------+--------+
|       | б) бо вайроншавии мўътадили     |   ММ   |   ММ   |   ММҶ  |
|       | функсияҳо                       |        |        |        |
|       +---------------------------------+--------+--------+--------+
|       | в) бо вайроншавии ночизи        |   ММ   |   ММ   |   ММҶ  |
|       | функсияҳо                       |        |        |        |
|       +---------------------------------+--------+--------+--------+
|       | г) ҳангоми мавҷудияти маълумот- | ММҶ - 3|   ММҶ  |   М    |
|       | ҳои воқеӣ бе вайроншавии        |        |        | ҚҲД-НМ |
|       | функсияҳо                       |        |        |        |
+-------+---------------------------------+--------+--------+--------+
     Ба банди "а" мансубанд:
     - спондилити сироятӣ бо авҷгириҳои муттасил (3 ва  зиёда  дар  як
сол);
     - спондилопатияи осебӣ (бемории Кюммел);
     - спондилолистези  дараҷаи  3  -  4 (беҷошавии аз ним зиёди қутри
кундаланги  ҷисми  мўҳра)  бо  аломати  дарднокии  доимоифодаёфта   ва
ноустувории сутунмўҳра;
     - спондилёзи каҷкунандаи қисми гардании сутунмўҳра бо ноустуворӣ;
     - спондилёзи каҷкунандаи қисми қафаси синагӣ ва миёнии сутунмўҳра
ҳамроҳи  пара  ва  тетрапарезҳои   чуқур   бо   вайроншавии   функсияи
ҳалқамушакҳо,  бо  аломоти  склерози  амиотрофии паҳлўгӣ,  ва ҳамчунин
аломати ифодаёфтаи дардноки полиомиелитӣ,  каудалӣ, рагӣ, компрессионӣ
ва  вайрониҳои статодинамикӣ пас аз табобати дарозмуддати (на кам аз 3
моҳ дар як сол) статсионарӣ бе натиҷаи устувори клиникӣ;
     - каҷшавиҳои  устувори  сутунмўҳра,  ки  тариқи  рентгенологӣ  бо
каҷшавиҳои фонашакли ҷисми мўҳраҳо ва даврзании  онҳо  дар  хамгаштҳои
калони  сутунмўҳра  (кифозҳо,  сколиозҳои  дараҷаи  4 ва диг.) ҳамроҳи
каҷшавии  сахти  қафаси  сина  ва  норасоии  нафас  дараҷаи  3  намуди
рестриктивӣ тасдиқ шудаанд;
     Ба банди "б" мансубанд:
     - остеохондропатияҳои сутунмўҳра (кифозҳо,  сколиозҳои сохторӣ ва
ғайрисохтории дараҷаи 3) бо каҷшавии мўътадили қафаси сина ва норасоии
нафаси дараҷаи 2 намуди рестриктивӣ;
     - спондилити сироятӣ бо авҷгириҳои аҳён;
     - спондилези  каҷкунандаи паҳнгашта ва остеохондрози байнимўҳравӣ
бо афзоишҳои сершумору минқоршакли  бисёр  дар  минтақаи  пайвандакҳои
байни мўхраҳо бо аломоти дарднокӣ;
     - спондилолистези дараҷаи 1 ва 2 (беҷошавӣ ба 1/4  ва  1/2  қисми
қутри кундаланги ҷисми мўҳра мувофиқан) бо аломати дарднокӣ;
     - ҳолати минбаъда пас аз бурида гирифтани  гирдаҳои  байнимўҳравӣ
барои муоинашавандагони сутунҳои 1, 2 Рўйхати бемориҳо.
     Ба вайроншавии функсияҳо ба дараҷаи ночиз заифии  мушакҳои  дасту
пой, зудмондашавии онҳо, парезҳои гурўҳҳои алоҳидаи мушакҳо бе ҷуброни
функсияашон ва ҳамчунин заифии ҳалқамушакҳои кос хос мебошанд.
     Ба банди "в" мансубанд:
     - каҷшавиҳои иқтибосии устувори сутунмўҳра бо  даврзании  мўҳраҳо
(сколиози дараҷаи 2, кифози остеохондропатӣ бо каҷшавии фонашакли 3 ва
аз он зиёдаи мўҳраҳо бо пастшавии баландии сатҳи пеши ҷисми мўҳра  беш
аз 2 маротиба);
     - спондилези каҷкунандаи маҳдуд (иллатнокии  бадани  3  ва  зиёда
мўҳраҳо)  ва остеохондрози байнимўҳравӣ (иллатнокии 3 ва зиёда дискҳои
байнимўҳравӣ)  бо  аломоти  дарднокӣ  ҳангоми  сарбориҳои   бисёр   ва
нишонаҳои каҷшавии дақиқи анатомӣ.
     Ба вайроншавии функсияҳо дар дараҷаи ночиз вайроншавиҳои ҳаракатӣ
ва ҳиссиётӣ, ки бо гумшавии нопурраи ҳиссиёт дар минтақаи як невромер,
гумшавӣ ё пастшавии рефлексии паӣ,  заифии мушакҳои алоҳидаи дасту пой
ҳангоми ҷуброни умумии функсияҳои онҳо ифода ёфтаанд, хосанд.
     Спондилез (касалии ғайриилтиҳобии мўҳраҳо) ба  таври  анатомӣ  бо
афзоишҳои  минқоршакли  фарогирандаи  атрофи  қабатҳои  васлкунанда ва
каҷшавии ҷисми  мўҳраҳо  ифода  меёбад.  Аломатҳои  зуҳуроти  клиникии
хондроз  вайроншавии  функсияи  статикии  қисми иллатноки сутунмўҳра -
ростшавии лордози гардан (миён) ё пайдоиши кифоз, мувофиқати лордоз ва
кифози маҳдуд ба ҷои лордози мутаносиб мебошанд.
     Аломатҳои рентгенологии хондрози байнимўҳравӣ инҳоянд:
     - вайроншавии шакли сутунмўҳра (вайронии функсияи статикӣ);
     - пастшавии баландии диски байнимўҳрагӣ;
     - такшиншавии  намакҳои  оҳак  дар  қитъаи  пеши ҳалқаи фиброзӣ ё
ядрои пулпозӣ;
     - беҷошавии   ҷисми   мўҳраҳо  (пеш,  қафо,  паҳлў),  ки  ҳангоми
рентгенографияи стандартӣ муайян мешавад;
     - патологияи ҷунбиш дар сегмент (вайроншавии функсияи динамикӣ);
     - нигоҳдории тарҳи дақиқи ҳама сатҳи бадани сутунмўҳра,  набудани
тағйироти табоҳовар дар онҳо.
     Ҳангоми остеохондрози  байнимўҳравӣ   бо   нишонаҳои   номбаршуда
афзоиши   канории   устухонҳо,   ки   дар   сатҳи  гирда  пайдо  шуда,
давомдиҳандаи майдони бадани мўҳраҳо мебошад ва ҳамчунин остеосклерози
субхондралӣ,  ки  дар  рентгенограммаҳо бо тасвири дақиқи сохтор ошкор
мегардад,  ҳамроҳ мешаванд.  Аломоти дарднокӣ ҳангоми сарбории ҷисмонӣ
бояд бо муроҷиатҳои бисёркаратаи муоинашаванда барои расонидани кўмаки
тиббӣ ва сабти онҳо дар ҳуҷҷатҳои тиббии ў тасдиқ гардад. Танҳо маҷмўи
нишонаҳои  номбаршудаи  клиникӣ  ва  рентгенологии спондилези (касалии
ғайриилтиҳобии   мўҳраҳои)   каҷкунандаи   маҳдуд   ва   остеохондрози
байнимўҳравӣ барои истифодаи банди "в" асос шуда метавонад.
     Дараҷаи сколиозро   рентгенолог  бо  рентгенограммаҳо  дар  асоси
санҷидани кунҷҳои сколиоз:дар дараҷаи 1 1-10 дараҷа,  дараҷаи 2  11-25
дараҷа, дараҷаи 3 26-50 дараҷа, дараҷаи 4 зиёда аз 50 дараҷа (мутобиқи
В. Д. Чаклин) муайян мекунад.
     Ба банди "г" мансубанд:
     -каҷшавиҳои сутунмўҳра,   аз   он  ҷумла  кифози  остеохондропатӣ
(давраи охирини беморӣ);
     -зуҳуроти алоҳидаи   спондилези   каҷкунанда   ва   остеохондрози
байнимўҳравӣ бе вайроншавии функсияҳо.
     Ҷараёни бенишонавии  остеохондрози  байнимўҳравӣ (чурраҳои Шморл)
барои истифодаи ин модда асос нест ва ба адои хизмати ҳарбию дохилшавӣ
ба муассисаҳои таҳсилоти ҳарбӣ мамониат намекунад.
     Хислати тағйироти  патологии  сутунмўҳра  бояд  тариқи  таҳкиқоти
бисёрмеҳвара,  сарборӣ  ва рентгенологии функсионалӣ ва дигар таҳкиқот
тасдиқ гардад.
     Масофаи байни шохчаи сершўки 7 мўҳраи гардан ва лўндачаи устухони
пушти сар ҳангоми хам кардани сар дар меъёр то 3-4 см зиёд ва  ҳангоми
ба қафо ҳам кардани сар то 8-10 см кам мешавад. Масофаи байни шохчаҳои
сершўки 7 мўҳраи гардан ва 1 мўҳраи чорбанд ҳангоми хамшавӣ ба пеш  то
5-7  см дар муқоиса бо қомати оддӣ зиёд шуда,  ҳангоми хамшавӣ ба қафо
то 5-6 см кам мешавад.  Ҳаракатҳои  паҳлўгӣ  дар  қисматҳои  миёнӣ  ва
синагӣ то ҳадди 25-30 дараҷа аз хатти амудӣ имконпазиранд.
|  88   | Энурез                          |   ММ   |   ММ   |  ММ,   |
|       |                                 |        |        | ММҶ-инф|
+-------+---------------------------------+--------+--------+--------+
     Таҳқиқот ва табобати шаҳрвандон ҳангоми бақайдгири ибтидоии ҳарбӣ
ё даъват ба хизмати ҳарбӣ ва ҳамчуниин хизматчиёни ҳарбии энурездошта,
дар шароити статсионарӣ бо иштироки  уролог,  табиби  бемориҳои  асаб,
табиби  бемориҳои  пўсту  зуҳравӣ,  ҳангоми  зарурат - табиби руҳшинос
гузаронида мешавад.
     Муоина дар он сурат гузаронида мешавад,  ки мушоҳида ва натиҷаҳои
таҳқиқот ва ҳамчунин маълумотҳои аз комиссариати ҳарбӣ ва қисми  ҳарбӣ
қабулшуда  мавҷудияти  энурезро  тасдиқ кунанд ва агар табобат бефоида
анҷом ёфта бошад.
     Агар энурез яке аз аломатҳои дигар беморӣ бошад,  хулоса мутобиқи
моддаи Рўйхати бемориҳо, ки бемории асосиро пешбинӣ мекунад, бароварда
мешавад.
+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |
|Рўйхати|       вайроншавии  функсия      |      хизмати ҳарбӣ       |
|бемо-  |                                 +--------+--------+--------+
|риҳо   |                                 |Сутуни 1|Сутуни 2|Сутуни 3|
+-------+---------------------------------+--------+--------+--------+
|  89   | Вайроншавиҳои нутқ:             |        |        |        |
|       +---------------------------------+--------+--------+--------+
|       | а) дараҷаи баланди лакнат бо    |   ММ   |   ММ   |   ММ   |
|       | фарогирии тамоми дастгоҳи нутқ, |        |        |        |
|       | вайроншавии нафас ва зуҳуроти   |        |        |        |
|       | аъсоб, ки боиси вайроншавиҳои   |        |        |        |
|       | дигари нутқ гардида, онро       |        |        |        |
|       | душворфаҳм кардааст             |        |        |        |
|       +---------------------------------+--------+--------+--------+
|       | б) лакнати мўътадили боиси дигар| ММҶ - 3|   ММҶ  |  ММҶ   |
|       | вайроншавиҳои нобурроии нутқ    |        |        | ҚҲД-инф|
|       | гардида                         |        |        |        |
+-------+---------------------------------+--------+--------+--------+
     Ҳангоми мавҷудияти  вайроншавиҳои нутқ муоинашаванда ба таҳқиқоти
дақиқ фаро гирифта мешавад.  Хулоса оид ба дараҷаи  муносиб  будан  ба
хизмати  ҳарбӣ  дар  асоси  натиҷаҳои таҳқиқот ва омўзиши ҳуҷҷатҳои аз
қисми  ҳарбӣ,  комиссариати  ҳарбӣ,  ҷои  таҳсил  ё  кор  то   хизмати
ҳарбиомада ва ҳолати саломатии ўро инъикоскунанда бароварда мешавад.
     Дараҷаи ифоданокии  лакнат  бо  роҳи  мушоҳидаи  амалиёти  ҳолати
функсияи  нутқ  дар  шароитҳои  гуногун  муқаррар  ва аз лаҳзаи ниҳоят
аёншавии беморӣ баҳогузорӣ мешавад.  Хулоса  оид  ба  дараҷаи  муносиб
будан ба хизмати ҳарбӣ бо дарназардошти қобилияти муоинашаванда ҷиҳати
иҷрои ўҳдадориҳои хизмати ҳарбӣ бароварда мешавад.
     Лакнати мўътадили  ба  адои  хизмати ҳарбӣ монеънашаванда,  фақат
боздошти талаффуз, яъне "пешпохўрӣ" дар аввали ибора мебошад. Суханҳои
боқимондаи ибораи хурд, бо як нафас, озодона ё каме оҳиста, бе такрори
суханҳо талаффуз карда мешаванд.
1. Дар Ҷадвали бемориҳо ба вазъи саломатии гурўҳҳои зерини шаҳрвандон талабот пешбинӣ гардидааст:
сутуни 1 - шаҳрвандон ҳангоми бақайдгирии ибтидоии ҳарбӣ ва даъват ба хизмати ҳарбӣ;
сутуни 2 - хизматчиёни ҳарбие, ки тибқи даъват хизмати ҳарбиро адо мекунанд;
сутуни 3 - хизматчиёни ҳарбие, ки ихтиёран хизмати ҳарбиро адо мекунанд, афсарони захиравии хизмати ҳарбиро адо накарда ҳангоми даъват ба хизмати ҳарбӣ ва ҷамъомадҳои ҳарбӣ.
2. Тартиби истифодаи сутунҳои Рўйхати бемориҳоро, ки аз рўи он муоинаи шаҳрвандон ҳангоми бақайдгирии ибтидоии ҳарбӣ, даъват ба хизмати ҳарбӣ ва ҷамъомадҳои ҳарбӣ, хизматчиёни ҳарбие, ки тибқи даъват хизмати ҳарбиро адо менамоянд, шаҳрвандоне, ки ихтиёран дар Қувваҳои Мусаллаҳи Ҷумҳурии Тоҷикистон ба хизмати ҳарбӣ дохил мешаванд ва адо менамоянд, шаҳрвандони ба муассисаҳои таҳсилоти ҳарбӣ дохилшаванда ва шаҳрвандони дар захираи Қувваҳои Мусаллаҳ қарордошта гузаронида мешавад, Вазорати мудофиаи Ҷумҳурии Тоҷикистон муқаррар менамояд.
3. Дар Рўйхати бемориҳо дараҷаҳои зерини муносибии хизмати ҳарбӣ пешбинӣ шудаанд:
"М" - муносиб ба хизмати ҳарбӣ;
"ММҶ" - муносиб ба хизмати ҳарбӣ бо маҳдудиятҳои ҷузъӣ;
"ММ" - муносиби маҳдуд ба хизмати ҳарбӣ (номуносиб ба хизмати ҳарбӣ дар давраи осоишта, муносиби хизмати ғайриқатории ҳарбӣ дар замони ҷанг);
"МНМ" - муваққатан номуносиб ба хизмати ҳарбӣ;
"НМ" - номуносиб ба хизмати ҳарбӣ.
